ყვარლის მუნიციპალიტეტის გამგებელს
ბატონ ილია მზექალაშვილს
ბატონო ილია,
სსიპ-სოციალური მომსახურების სააგენტოს ყვარლის რაიონული განყოფილებიდან გადმოგზავნილი (N04-10-03/1183, 20.10.2016 წ.) თქვენი 2016 წლის 18 ოქტომბრის N03/4487 წერილის პასუხად, კომპეტენციის ფარგლებში, გაცნობებთ:
თქვენ მიერ მოთხოვნილი ინფორმაცია, სახელობითი ფორმით შეიცავს პერსონალურ მონაცემებს.  კონსტიტუციის 41-ე მუხლის მე-2 პუნქტის თანახმად, ოფიციალურ ჩანაწერებში არსებული ინფორმაცია, რომელიც დაკავშირებულია ადამიანის ჯანმრთელობასთან, მის ფინანსებთან ან სხვა კერძო საკითხებთან, არავისთვის არ უნდა იყოს ხელმისაწვდომი თვით ამ პირის  თანხმობის გარეშე. 
„პერსონალურ მონაცემთა დაცვის შესახებ“ საქართველოს კანონის მე-2 მუხლის „ბ“ ქვეპუნქტის თანახმად, პირის ჯანმრთელობის მდგომარეობასთან დაკავშირებული მონაცემები წარმოადგენს განსაკუთრებული კატეგორიის პერსონალურ ინფორმაციას და მისი მესამე პირისათვის გადაცემა შესაძლებელია მხოლოდ ამავე კანონის მე-6 მუხლით დადგენილი საფუძვლების არსებობისას, მონაცემთა სუბიექტის (თვით ამ პირის) თანხმობით.
ამასთან, მონაცემები შეიძლება დამუშავდეს მხოლოდ იმ მოცულობით, რომელიც აუცილებელია შესაბამისი კანონიერი მიზნის მისაღწევად. მონაცემები უნდა იყოს იმ მიზნის ადეკვატური და პროპორციული, რომლის მისაღწევადაც მუშავდება ისინი.
შესაბამისად, სააგენტო უფლებამოსილია მოგაწოდოთ თქვენთვის საჭირო ინფორმაცია, თუ წარმოადგენთ დაზუსტებულ მოთხოვნას, სამართლებრივი ნორმების ჩვენებით.
აქვე, გაცნობებთ, რომ სააგენტო გამოთქვამს მზადყოფნას, 2017 წლის ბიუჯეტის დაგეგმვის მიზნით, მოგაწოდოთ ყვარლის მუნიციპალიტეტის მიხედვით ჩვენს ხელთ არსებული სტატისტიკური ინფორმაცია, მას შემდეგ, რაც დაგვიზუსტებთ, რომელ სოციალურ დახმარებას გულისხმობთ მოთხოვნაში.

